
КОМИ  РЕСПУБЛИКАСА  ПРАВИТЕЛЬСТВОЛÖН

ШУÖМ

Коми Республикаса облигационнöй заёмысь облигацияяслысь эмиссия да вöдитчан генеральнöй условиеяс йылысь  
«Государственнöй да муниципальнöй дона кабалаяслöн эмиссия да вöдитчан торъяланлун йылысь» Федеральнöй оланпаслöн 8 статья серти Коми Республикаса Правительство шуис:

1. Вынсьöдны Коми Республикаса облигационнöй заёмысь облигацияяслысь эмиссия да вöдитчан генеральнöй условиеяс  содтöд серти.

2. Тайö шуöмыс вынсялö сiйöс примитан лунсянь.

Коми Республикаса Юралысь




           В.Гайзер
Сыктывкар

2010 вося рака тöлысь 5 лун

43 №

ВЫНСЬÖДÖМА

Коми Республикаса Правительстволöн 

2010 во рака тöлысь 5 лунся 43 №-а шуöмöн 

(содтöд)

Коми Республикаса облигационнöй заёмысь облигацияяслöн 
эмиссия да вöдитчан 

ГЕНЕРАЛЬНÖЙ УСЛОВИЕЯС

Тайö Генеральнöй учловиеясыс урчитöны Коми Республикаса государственнöй дона кабалаяслысь, кодъяслысь номинальнöй донсö пасйöма Россия Федерацияса валютаын, облигацияясын (водзö - облигацияяс), эмиссия да вöдитчан пöрадок (водзö – Генеральнöй условиеяс).

1. Коми Республика нимсянь облигацияяслöн эмитентнас лоö Коми Республикаса сьöм омöс министерство.
2. Облигацияяслöн эмиссияыс вöчсьö торъя петасъясöн. Быд петаслысь ыдждасö урчитöны лöсялана во вылö Коми Республикаса Правительствоöн урчитöм тайö облигацияясса эмиссиялöн медыджыд мында серти.

Вöдитчан кадколастъяс серти облигацияяс лоöны среднесрочнöйöн.

3. Облигацияяссö йöзöдöны предъявитель вылö документ формаын  быть öтув видзöмöн (арталöмöн). Быд петас облигацияясöн вынсьöдан право эскöдысь документöн лоö сертификат, мый оформитöма тайö петас вылö, мыйлысь реквизитъяссö урчитöны Россия Федерацияса законодательство серти.

4. Облигация кутысьясöн вермöны лоны юридическöй кывкутысьяс да торъя йöз, кодъяс лоöны Россия Федерацияса законодательство серти резидентъясöн да абу резидентъясöн.

Кутысьяслöн эм право босьтны номинальнöй сьöм  ассьыныс облигацияяс вузалöмысь, а сiдзжö петаслöн условиеяс серти чöжöс прöчентöн, мый арталöны облигациялöн номинальнöй дон вылö.
5. Облигацияяс эмиссия дырйи артмöм обязательство збыльмöдöны сьöмöн Коми Республикаса республиканскöй бюджет тшöт весьтö. 

6. Облигацияясöн вöдитчöны Россия Федерацияса законодательство серти дзескöдöмъястöг.

7. Öти петаслöн облигацияяс öткодьöсь  налöн кутысьяслы право сетан ыджда серти.
Вудж. Коснырева Е.Г.,  2036 пас


